
REPUBLIKA E SHQIPËRISË
Kuvendi


P R O J E K T L I GJ


Nr. ______/2024

 
PËR

DISA NDRYSHIME DHE SHTESA NË LIGJIN NR. 10304, DATË 15.7.2010, “PËR SEKTORIN MINERAR NË REPUBLIKËN E SHQIPËRISË”, TË NDRYSHUAR


Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave, Kuvendi i Republikës së Shqipërisë

V E N D O S I:

Në ligjin nr.10304, datë 15.7.2010, “Për sektorin minerar në Republikën e Shqipërisë”, të ndryshuar, të bëhen ndryshimet dhe shtesat, si më poshtë vijon:

Neni 1

Kudo në ligj, fjala: “karrierë” zëvendësohet me fjalët “minierë sipërfaqësore”.

Neni 2

Në nenin 2 bëhen këto shtesa dhe ndryshime:

1. Në pikën 4, pas fjalëve “... proceseve gjeologjike ...”, shtohen fjalët “që plotëson kushtet gjeologjike, minerare dhe teknologjike për përdorim në degë të ndryshme të ekonomisë,...”.

2. Në pikën 32, pas fjalës “...krijohet nga heqja e sipërfaqes nga fondi pyjor e kullosor ...”, shtohen fjala “pas pajisjes me leje minerare,”.

3. Pas pikës 41, shtohet pika 42, me këtë përmbajtje:
[bookmark: _Hlk162605330]“42. “Data efektive e lejes minerare” është data e publikimit të lejes minerare në Qëndrën Kombëtare të Biznesit.”
Neni 3

Në pikën 4, të nenin 8, fjalët “nga ministria” zëvendësohen nga fjalët “nga strukturat përgjegjëse në bashkëpunim me ministrinë”.

Neni 4

Në nenin 9 bëhen këto shtesa dhe ndryshime:
1. Pika 3/a shfuqizohet.
2. Shtohet pika 4, me këtë përmbajtje: 
“4. Objekti i dhënies së lejes së kërkim-zbulimit me procedurë të hapur, janë të gjitha zonat:
a) për të cilat nuk ka informacion gjeologjik.
b) për të cilat ka informacion gjeologjik, por ka interes për studim më të hollësishëm dhe besueshmëri më të larte në lidhje me të dhënat për zonën.”

Neni 5

Në pikën 12, të nenit 13, fjalët “jo më vonë se 30 ditë” zëvendësohen  me fjalët “jo më vonë se 40 ditë”.

Neni 6

Në pikën 5, të nenit 15,  hiqet fjalia e fundit:
“Brenda 10 diteve nga miratimi i lejes, zotëruesi i saj përgatit dokumentacionin përkatës dhe e dorëzon pranë ministrisë përgjegjëse per veprimtarinë minerare, e cila brenda 10 diteve përgatit aplikimin dhe e dërgon pranë ministrisë përgjegjëse per mjedisit.”

Neni 7

Në pikën 1, të nenit 17 shtohet gërma “dh” me këtë përmbajtje:

“dh) të paraqesë kërkesë për pezullim të përkohshëm të veprimtarisë minerare deri në 1 vit, Kjo kërkesë vlerësohen nga struktura përgjegjëse dhe miratohet nga ministria. Zotëruesi i lejes minerare njoftohet për miratimin apo refuzimin e pezullimit brenda 20 ditëve nga paraqitja e kërkesës së tij. Afati i këtij pezullimi është pa të drejtë zgjatjeje dhe përcaktohet rast pas rasti në bazë të shkakut të pezullimit.
Në tre vitet e para të ushtrimit të veprimtarisë minerare, zotëruesi i lejes minerare nuk mund të paraqesë kërkesë për pezullim të përkohshëm.”

Neni 8

Në nenin 18, bëhen këto ndryshime: 

1. Në paragrafin e parë të gërmës “ç”, të pikës 1, fjalët “jo më vonë se 30 ditë kalendarike përpara përfundimit të vitit, llogaritur nga data e hyrjes në fuqi të lejes”, zëvendësohen me fjalët “jo më vonë se 40 ditë kalendarike përpara datës efektive të lejes”.
2. Në gërmën “d”, të pikës 1, fjalët “të japë” zëvendësohen me “të paraqesë kërkesë për miratim nga ministria, me”.
3. Në gërmën “dh”, të pikës 1, fjalët “të njoftojë” zëvendësohen me “të paraqesë kërkesë për miratim nga ministria,”.
4. Në pikën 2, të nenit 18, fjala “pushimit” zëvendësohet me fjalën “ndërprerjes”.

Neni 9

Në nenin 24, pika 10, hiqet fjalia: 
[bookmark: _Hlk161744506]“Brenda 10 ditëve nga miratimi i lejes, zotëruesi i saj përgatit dokumentacionin përkatës dhe e dorëzon pranë ministrisë përgjegjëse për veprimtarinë minerare, e cila brenda 10 ditëve përgatit aplikimin dhe e dërgon pranë ministrisë përgjegjëse për mjedisin.”
Neni 10

Në nenin 25, bëhen ndryshimet, si më poshtë vijon:

1. Në paragrafin e parë të gërmës “ç”, të pikës 1, fjalët “jo më vonë se 30 ditë kalendarike përpara përfundimit të vitit, llogaritur nga data e hyrjes në fuqi të lejes”, zëvendësohen me fjalët “jo më vonë se 40 ditë kalendarike përpara datës efektive të lejes”.
2. Në gërmën “d”, fjalët “të njoftojë ose të japë” zëvendësohen me “të paraqesë kërkesë për miratim nga ministria, me”.
3. Në gërmën “dh”, fjalët “të njoftojë” zëvendësohen me “të paraqesë kërkesë për miratim nga ministria,”.
4. Në paragrafin e fundit, fjala “pushimit” zëvendësohet me fjalën “ndërprerjes”.

Neni 11

Në gërmën “c”, të pikës 2, të nenit 27, fjalët “jo më vonë se 30 ditë kalendarike përpara përfundimit të vitit, llogaritur nga data e hyrjes në fuqi të lejes”, zëvendësohen me fjalët “jo më vonë se 40 ditë kalendarike përpara datës efektive të lejes”.


Neni 12

Pika 5, e nenit 31, ndryshon si vijon “Vlera e garancisë financiare për zbatimin e planit të rehabilitimit përfundimtar të mjedisit, e përditësuar referuar çmimeve të tregut ose të indeksuara, paraqitet së bashku me planin vjetor të veprimtarisë minerare dhe paguhet çdo vit pas vlerësimit nga struktura përgjegjëse.
Metodologjia e llogaritjes së vlerës së garancisë financiare përcaktohen me Udhëzim ministri, me propozim të strukturës përgjegjëse.”


Neni 13

Në pikën 11, të nenit 36, fjala “tremujore” zëvendësohet me fjalën “gjashtëmujore”.


Neni 14

Në nenin 37, bëhen këto ndryshime:
1. Në fund të pikës 3, shtohen fjalët “Afati i parashikuar në planin e rehabilitimit të sipërfaqes së shfrytëzuar minerare, duhet të jetë jo më shumë se 18 muaj. Ky afat fillon nga data e përfundimit të afatit të vlefshmërisë së lejes minerare apo data e njoftimit të revokimit të saj.
2. Pika 5, ndryshon si vijon: “Në rastet kur zotëruesi i lejes minerare, braktis zonën e lejes minerare per 18 muaj, ose nuk përfundon zbatimin e plotë të planit të rehabilitimit brenda afatit të përcaktuar në pikën 3, të këtij neni, ose në rast se zotëruesi i lejes minerare nënshkruan një marrëveshje me ministrinë përgjegjëse për veprimtarinë minerare, vlera e plotë e garancisë së rehabilitimit të mjedisit, kalon në favor të shtetit. Fondi i plotë i garancisë së rehabilitimit të mjedisit përdoret për të kryer rehabilitimin e zonës nga subjekte të specializuara, të përzgjedhura nga struktura përgjegjëse, sipas procedurave të prokurimit, në përputhje me legjislacionin në fuqi.” 

Neni 15

Në nenin 38, shtohet pika 10, me këtë përmbajtje:
“10. Mbetjet minerare të ripërpunueshme në vendet e depozitimit të mineraleve metalorë, do të ruhen nga ana e subjektit dhe do të trajtohen si stok, shoqëruar me dokumentacion përkatës teknik dhe financiar, me treguesit sasior, cilësor dhe financiar.”

Neni 16

Në nenin 45:

1. Te pika 1 (e), fjalët “25 shkronja “d”..” zëvendësohen me “25 shkronja “ë”..”   
2. Shtohet pika 8 me këtë përmbajtje: “Të ardhurat nga gjobat për shkeljet e përcaktuara nga ky ligj i kalojnë në masën 60 për qind strukturës që ka verifikuar shkeljen, me qëllim përmirësimin e shërbimit në zbatim të këtij ligji, kurse 40 për qind i kalojnë shtetit. Kalimi i të ardhurave në buxhet bëhet sa herë që kryhen pagesat në bankë, duke respektuar raportin e lartpërmendur.”

Neni 17

Në nenin 46, pika 1, shkronja “dh” shfuqizohet.

Neni 18

Në nenin 47, pika 1, shkronja “c” ndryshon si më poshtë:
“ Zotëruesi i lejes minerare pezullon për 1 vit ose ndërpret veprimtarinë minerare, pa miratimin e ministrisë”.

Neni 19

Ky ligj hyn në fuqi 15 ditë pas botimit në Fletoren Zyrtare. 

